
«Пуҫ пӑрӑнать пӗрмаях сан енне…» 

 

Пуҫ пӑрӑнать пӗрмаях сан енне. 

Куҫӑм пӑхать пермаях сан ҫине. 

Хӑлхам пӗрмай сан сассуна кӗтет. 

Чӗрем сиксе тухас пек кӑлт-кӑлт тет. 

 

Анчах пӑратӑп эп санран пуҫа. 

Вӑя пухса тартап санран куҫа. 

Сан сассуна илтесшӗн мар юрлап, 

Хам ирӗке, хам ирӗке сыхлап. 

 

Пуҫ пӑрӑнать ҫапах та сан енне. 

Куҫӑм пӑхать ҫапах та сан ҫине. 

Хӑлхам ҫапах сан сассуна кӗтет, 

Чӗрем тапать: «Пурнатӑп саншӑн!» – тет. 

